
Ji bîranîna Îsmîlê dîn 
Rojeke ji rojên zivistanê, baran bi hêz 
dibare. Îsmîlê dîn , li ber devê derî 
sekinî û got : (( Eger ev barana, di 
destên mirovekî hişmendeba, wê têra 
me salekê kiriba ))  
 Di rojên 27-28 ê Çiriya Pêşîn de, li 
parêzgeha Hesekê ( serxet û bnixetê), 
baran bi hêz barî, destlata Trik, daku 
ziyan negihe wan, devê bendên li 
serxetê ( benda Xankî) vekir û lehî bi 
ser bajarên Serêkaniyê – Hesekê û 
gundên pêve girêdayî  herikî. Li gor, 
agahiyên ragihandinê, ji encama wê 
lehiyê bi dehan mal wêran bûn û 
ziyanek mezin gihaye xelkên wa 
deveran. Ji bilî vê jî, bêtirî deh 
mirovan ,jiyana xwe wendakirin û 
pirtirî  wan jî,  wendabûn. 
 

Li hember wê xişm û bêtarê, 
destlata Sûriyê matmayî dimîne , bêyî     
ku alîkariya wan bike .Bi navê komîta    
weşana NEWROZ û xwendevanên 
wê, em serê wan saxdikin û cihê wan 
bihuşt be.  

Wêneyên xişim û bêtara Serê Kaniyê 
Banga hêvîtiyê 

Rojnama Newroz  , Munteda 
Nûredîn Zaza ya çanda kurdî li Sûriyê 
, Rojnama Deng , Kovara Pirs , û 
Saziya mamoste û fêrkerên zimanê 
kurdî li Sûriyê , bangek hêvîtiyê, ji 
Kak Mesûd Barzaî , Perleman û 
hikometa Kurdistan re  rêkirin.          
Naveroka wê bangê ev e : Hêvî ew e 
ku , veger li biryara perlemanê, ya 
bikaranîna Alfebeya Erebî, bi şêwakî 
fermî çêbibe û li şûnê Alfebeya Latînî 
bi kar were . Ji ber ku ,Alfebeya 
Latînî bêtir bi kêrî fonetîka zimanê 
me tê û wê têr dike , yan jî bi kêmanî 
herdu alfebê li rex hevdu bi kar  bên.  


